
LoOs BOLOS

Pa falar de los bolos en Siero, empezaremos per dalguna de les distintes
modalidaes d’esti xuegu. Como bien diz Tino «El Carbo>, yera un xuegu facil
de prauticar, madera habia abondo en tolos llugares y al llau de les ilesies una
pequena esplanada. Material y sitiu taben servios. Tamos falando d’hai cien
afios. Los chigreros, que siempre fueron mui aviespaos, vieron el negociu y
empezaron a poneles lo mas averao a la barra del negociu. Primero apuestes d’'un
pitu, una caxa sidra... pa llegar a mediaos de la decada del sieglu XX a xugase mas
nun difa que’l presupuestu pal afiu del equipu fatbol més caru del conceyu, el
Siero. Apostabase a too: ganador de la partida, quién facia més bolos, si se mata-
ba o non una mano alta... Como diriamos giici: a si llueve o si nun llueve.
Entrando nel mundu de los bolos, tamién les engataes de dexase perder o d’ame-
naces personales a un xugador si nun ganaba una partida, pola dulda de que
tuviere comprau yd'l resultdu. Yeren d’asustar les cantidaes escomanaes de dine-
ru que se xugaben n’apuestes, bien ente los mesmos xugadores o per fuera, ente
la xente que diba a ver les parties. Yeren cantidaes astronémiques pal poder
adquisitivu de la epoca.

La modalidé de los bolos en Siero ye la cuatreada. La cuatriada espardese pela
fastera del centru d’Asturies, algamando dende Xixén a Llaviana o hasta la llende
con Lledn, y hasta Posada de Llanes y Cabrales, pela fastera este. Pel occidente, la
modalida de la cuatriada llega a Balmonte. Siero, xunto con otros conceyos como
Llangréu caltién una vieya y prestixosa tradicién de grandes xugadores de cuatria-
da. Como ye conocio, Asturies tien unes cuantes modalidaes de bolos dixebraes
de la cuatriada y mui estremaes en too d’ella (carauteristiques de la bolera, tipu 'y

tamafiu de les boles, forma y nimberu de bolos, normes del xuegu, etc. D’ente
elles, son de sobra conocies el birle o bolu palma pa la zona oriental y el bolu de
Tinéu na parte de Tinéu y Cangas del Narcea, pa la Occidental. Estes y delles
modalidaes mds tdn recoyies y reconocies pola Federacidon Asturiana de Bolos.

Casu llamaderu ye qu’en Siero (antiguu Parque Principado) habfa una de les
poques boleres americanes o bowling que pertenecieron un tiempu a la Federa-
cién Asturiana de Bolos, como tamién la petanca. Giiei estes modalidaes tienen
y&’l so destin xebrdu de los nuestros bolos.

Hai afos yera mui comun llevar al fiu o al nietu a ver dalguna partida de
bolos. La presencia nel conceyu d’esta modalid4 de deporte tradicional yera mui
importante, y podria dicise que teniamos una bolera polo menos en cada parro-
quia de Siero, llegando a tar rexistraes ciento ventitn boleres nel nuestru conce-
yu. Los firmantes d’esti trabayu conocimos en La Pola estes boleres:

La bolera de Pepito Moro, que yera cubierta tanto nel tiru como nel castru y
que tenia una pequena grada pal ptblicu. Pepito tenia fama de ser mui llistu orga-
nizando parties con apuestes, y dizse que yera un maestru en preparar el castru pa
que la bola botare mas o menos segun los xugadores que visitaren esi dia la bolera.

La bolera de Pepito pasé después a Vicente. Tando y4 Vicente al frente del
negociu, yera normal col buen tiempu que dellos rapazos de La Pola pasaren pela
bolera a xugar un porru de cerveza con gaseosa. Tampoco yera nada raro que’l
perdedor, que tenia que pagar el porru de la cerveza por perder la partida, saltare
la muria de la bolera en vez de salir pel chigre y pagar, y se diere a la fuga pelos
praos del llau del rebuscu, bien cerquina de la plaza cubierta. La calida de mun-
chos xugadores aficionaos que pasaben pela bolera a echar una partida yera en
delles ocasiones mds bien baxa. Esa falta de calid4 yera la razén de que dalguna
bola pasare penriba del teydu del castru, y fuere a parar al patiu d’Eusebio «El
Roxux, col cabréu correspondiente d’Eusebio.

Aquellos branos, si’l dia nun taba p adir a banase al rfu, pol preciu de dos o
tres porros de cerveza podia pasase una prestosa tarde xugando a los bolos.

Otrabolera de La Pola yera la de Luis «el de la bolera» y Maruja, que tamién
tenfen chigre, boleray fragua na cai Pedro Vigil, al llau la casa conceyu. Esta bole-
ra yera descubierta tanto nel tiru como nel castru y yera puntu d’alcuentru de
persones y pareyes, pola so situacién nel centru La Pola y al llau del parque.

Una tercera bolera de La Pola taba onde ta giiei la ferreteria de Comercial
Gonzélez, y yera propiedd de la familia de Rogelio «El Frejola» esta bolera dexd
de tener actividd a mediaos del sieglu xx.

La Pola tuvo otres dos boleres mis recientes. Una d’elles, detrds de la vieya
casa de cultura Fausto Vigil, usébase sélo en parties de sonadia durante les fiestes
o con motivu de dalgiin tornéu d’altor.

La otra taba nel patiu de les escueles antigiies. Esta bolera yera mui prestosa
pol so ambiente familiar. En cuantes a la so estructura, tenfa ya el tiru y el castru
cubiertos.

Na actualid4, la mayorfa de les boleres del conceyu son municipales, y ye de
destacar la iniciativa de potenciar los bolos nos colexos, cola creacién de boleres
y I'averamientu d’escolinos a esti deporte autéctonu.

En La Pola celebrérense grandes finales de campeonatos d’Asturies ente 'afiu
1971y el 1975. Daquella, los xugadores polesos taben esparcios en distintes pefes
de munchos llugares, ensin que la Pola tuviere una pefia bolistica. Esto fizo
qu’hubiere grandes protestes d’otros llugares de bolos, por dar a La Pola que nun
tenfa pefa la organizacién de grandes campeonatos. Arriendes d’ello, nel anu 75
del sieglu pasdu férmase la Pena Siero, que foi'l raigdn de I'actual Pefa «El
Bichi» y que s’asitiaba na bolera del patiu de les escueles.

Entés llegd’l crecimientu urbanisticu y la querida bolera del patiu de les
escueles, depués de venti afios de vida, dexd’l so sitiu a la construccién de pisos.
Esta bolera tenia’l so pequefu bar social, qu’atendien los socios y dexd un pres-
tosu recuerdu y un emponderamientu de buena bolera ente los munchos xuga-
dores que pasaren per ella. Tenfa pa enriba la ventaya de la buena situaciéon que
tien La Pola pa xugadores que vivan en Xixén, Uviéu, Nava o les cuenques del
Nalé6n y Caudal.

Agora queden funcionando en La Pola dos boleres. Una ye la que ta al llau de
la casona-palaciu del marqués de Santa Cruz, que ye mui afayadiza pal publicu
pola so situacién y cercania. Tien la torga de que nun tan cubiertos nin el tiru
nin el castru.

La otra bolera qu’hai giiei en La Pola ye la que ta asitiada xunto a la residencia
del ERA. Ye una especie de «Maracand» de les boleres, con sitiu pa 542 persones
sentaes y unes cuantes mds de pie. Por falar de dalguna critica a esta bolera, dicir
qu’hai quien la atopa bastante desanxelada y més asemeyada a un hangar p’ avio-
nes qu’a una bolera asturiana.

Esta macrobolera estrendse con una partida ente Bernardo, de la Pefia Nor-
efia, y Juan de la Pefia «La Giieria de Llaviana». Bernardo gané esta partida d’a-
niciu de la bolera y foi’l ganador del coche que taba en xuegu nel premiu. Al actu
d’inaguracién de la bolera, el dos de payares de 2009 asistieron, ente otros

muchos espectadores, Juan José Corrales, que yera daquella alcalde de Siero,
Noemi Martin como conseyera de Bienestar Social, 'alcalde de Norena, Cesar
Movilla, y Faustino Alvarez, que yera xerente del ERA.

Hoy considerense boleres oficiales en Siero, y dende la creacidn de la Federa-
cién Asturiana de Bolos en 1961, a toles que tienen pefia bolistica federada. Son
estes: Lieres, Collao, Carbayin Alto, Carbayin Baxo, La Pola, La Carrera, El
Berrén, Granda y Llugones.

La Pena d’«El Chalupu» tien posiblemente la bolera mas antigua d’Asturies
na actualida.

Amis de les boleres nomaes, hai otres boleres particulares, asina como otres
mds, como ya se dixo, que se ficieren en delles escueles del conceyu col oxetivu
de facer cantera ente los escolinos y averalos asina a esti vieyu deporte tradi-
cional.

Siero foi siempre tierra de grandes xugadores de bolos. De toos ellos el mas
noméu foi Cajetilla, que morrié en 1949 y del que tovia se sigue falando giiei.
Cajetilla yera un xugador ¢ ompletu, lo mesmo pa la mano que pal pulgar. Caje-
tilla tenia munches veces prohibio el tirar pa la mano, al ser tan buenu y poner
un tanteu tal altu, la xente nun s’atrevia a tirar al velo imposible de
superar.Podriamos dicir d’él que foi una lleenda d’esti xuegu.

Otru de los grandes xugadores de bolos de Siero foi Lisardo Garcia Villa «El
Abuelo» casdu en Llorianes (Valdesoto), que xugd a los bolos hasta de bien
mayor. Tolos afios se fai en La Pola pel Carmin un campeonatu de bolos a la so
memoria.

Desiderio de Pumarabule, El Roxu de la Cabafa, Paniceres de Valdesoto,
Morica de Santolaya, Pedro de la Pefia El Chalupu, Ramiro, o Tino Vigil «El
Carbo» son dalgunos de los xugadores nomaos de Siero.

Un antiguu alcalde de La Pola, Julio Noval, que tamién yera un destacdu
xugador de bolos, foi el qu'aportd a esti xuegu tradicional la colocacién del
«flexe» nelllimite del castru. Como ye sabio, la bola que toca’l suelu enantes del
«flexe» nun puntta nada.

La puntuacién nel xuegu de la cuatriada va dende 0 a 26 como puntuacién
méxima. Cuenten que fai unos pocos afios fizose una tirada de 23 puntos na
bolera del Chalupu.

El xuegu de lo bolos sigue en continua evolucién. Boles de toles midies y
materiales, dende la madera d’ancina al teflén. L’ancina ye mui bueno pa los
bolos y algo peor pa les boles por mor del pesu.

El reglamentu de toles variedaes del xuegu de los bolos ta recoyiu pola federa-
cién d’esti deporte autdctonu, que recueye aspeutos como caracteristiques y midi-
es de la bolera, forma y midies de los bolos, tamafu forma y pesu de los bolos,...

Los bolos asturianos, gracies al Principdu d’Asturies cola so politica de pro-
teccién de deportes autdctonos y a la Federacién de Bolos, llegaron a tener gran
espardimientu per Arxentina, México, Venezuela y Chile. N’ Europa hai buena
presencia en Bélxica y Suiza.

Ye de reconocer el llabor de los centros asturianos que faen de veladores d’es-
te dificil, vieyu y guapu deporte y faen caltener les tradiciones asturianes con
gran pureza y daqué de sefiald4. El nuestru informante pa esti tema de los bolos

foi Tino Vigil «El Carbo»

DELLOS XUEGOS INFANTILES EN LA POLA (SIERO)
Les pibitines

Les caniques, banzones o boliches conocense en La Pola col localismu de
pibitines que tamién se pue sentir col nome apocopéu de pibis.

Les pibitines son de barru, pintaes de distintos colores, o de piedra, més
pequefies y mds dures y resistentes. Si son de cristal coloredu son ya pibitones.
Son tamién pibitones les pequenes esferes d’aceru sacaes de los rodamientos que
se consiguen nos talleres mecdnicos. La tienda especializada na venta de pibiti-
nes, como na venta de toles coses ( cromos, sorpreses, peonces, petardos, caretes
d’Antroxu...) rellacionaes con intereses de diversién de la reciella, yera Casa La
Guaxa, na cai Marquesa de Canillejas.

El gua

Dientro del xuegu de les pibitines, la variedd mas practicada ye la del gua.
Conozse como gua tanto’l pequefiu furacu nel qu'hai que meter la pibitina
como’l nome del propiu xuegu. La superficie de delantre les antigiies escueles,
actual Colexu d’Educacién Infantil Pena Careses, qu’a finales de los cincuenta y
principios de los sesenta del sieglu pasdu yera de tierra, y el patiu del colexu,
taben estraos de guas que faciemos pa xugar a les pibitines mientres yera la hora
d’entrar pa la escuela.

Pa xugar al gua ye bastantina con dos xugadores. Empieza’l xuegu tirando
cada xugador la so pibitina dende una distancia d’unos tres metros pa ver quien
la dexa mds cerca del gua. El que lo llogra ye’l qu’empieza’l xuegu.

Esi xugador, colocando la so pibitina ente los deos pulgar y corazén o indice
y pulgar, lldnzala a que choque cola pibitina del otru xugador. Son tres los golpes
siguios que tien que dar la pibitina na del rival y, arriendes d’ello, tres los llanza-
mientos que va encadenando’l xugador que tien el turnu. El primeru llimase
«primera», el segundu «pie», y namas serd buenu si ente les dos pibitines
cabe’l pie del xugador depués del choque de les pibitines. El tercer golpe llimase
«sola». Depués de llograr el tercer golpe, el xugador tien que meter d’un llanza-
mientu namas la so pibitina nel gua pa poder ganar el xuegu. Si fallare, porque la
so pibitina nun contacté cola del otru xugador, pasard-y el turnu a esi segundu
xugador pa que seya ¢l el que tire agora.

Cuando’l suelu tien dalguna piedra o palu que seya un estorbu pa que la pibi-
tina del que tira puea golpear ensin torgues la del otru xugador, el xugador que
llanza pronuncia n’alto la pallabra «fresques», lo que-y permite llimpiar el suelu
quitando eses piedres o palos qu’estorben un buen llanzamientu.

Si enantes de dicir esa pallabra ye 'otru xugador el que diz la pallabra «puer-
ques», o tamién la pallabra «quietes», el llanzador nun pue quitar eses torgues
y tien qu’arreglase p’acerta-y a la pibitina del otru xugador ensin poder llimpiar
les torgues que puea tener el suelu.

El tridngulu

Mircase nel suelu con un palu un tridngulu y les o los xugadores coloquen
sobre les llinies una o més pibitines catin d’ellos, que saquen de la bolsina de tela
que-yos ficiere la giiela o la madre pa guardales. Dende una distancia marcada
también nel suelu, los xugadores tiren cain el so pibitén y ganen pa ellos les
pibitines que llogren sacar de les llinies del tridngulu. Esta varieda del tridngulu
yera més practicada poles rapacines que polos nenos que yeren més xugadores

de gua
Carreres de pibitines

A principios de los anos sesenta del sieglu pasdu, nel parque de La Pola, al llau
del palaciu del marqués de Santa Cruz, habia un requexu con arena de la playa

mui afayadizu pa disefiar una especie de circuitos con carreteres, puentes y tine-
les, fecho too ello cola arena. Nesi circuitu xugiabamos a carreres de pibitines
usando unes de plasticu que, amds de novedoses, yeren les meyores pa esi xuegu
concretu por ser mui llixeres.

Pa que nun atayare la pibitina d’'un xugador nuna curva, un de los otros xuga-
dores colocaba la so mano estirada y apoyédndose en suelu pela parte fuera d’esa
curva, impidiendo asina esa posibilidd d’atayar del xugador que participaba na
carrera nesi momentu.

L’escamuchén

Cuando un pibitén de un participante llogra sacar del tridngulu unes cuantes
pibitines, garra la fama de ser un pibitén escamuchdn, y esi prestixu fai qu’otros
xugadores intenten facese con ¢l negociando col so propietariu un cambiu por
tres 0 més pibitones o por cromos, o por ... (Cambidéme un pibitén mui escamu-
chén por tres de cristal y cinco cromos...)

L’axetivu escamuchdn o escamuchona aplicase tamién a aquel xugador o
xugadora que, pol so buen facer, ye especialmente habil en ganar pibitines nel
xuegu (Nun xuegues con Pedro que ye mui escamuchdn...).

Les chapes

Pa xugar a les chapes necesitase en primer llugar una superficie llisa, en xene-
ral una cera. Nesa superficie llisa, pintase con xiz o con un cachu de lladriyu rotu
un percorriu, d’'unos diez centimetros d’anchor ente les dos llinies que lu llimi-
ten, que termina nuna meta. Nesi percorriu ye normal acutar dellos cachos (pin-
chazos) y marcalos con una cruz. Si la chapa d’un xugador cayere nin d’esos
cachos considérase qu’esi «ciclista» representau na chapa tuvo un pinchazuy ta
polo menos una tirada ensin poder avanzar. Nes curves del percorriu ye normal
que los xugadores, que nesi momentu nun tén tirando, coloquen les manes pa
impedir quataye la chapa del que ta xugando nesi momentu.

Pa da-yos a les chapes mds estabilida sirve’l pelleyu d’'una naranxa, que s’en-
caxa a midida nel gliecu de la chapa, asina la chapa pesa mds y ye més estable pa
xugar. Les chapes y4 més preparaes llevaben embaxo la cara d’un ciclista famosu
recortada d’'un cromu. Enriba d’esi papel de cromu cola cara recortada diba un
cristalin, sacdu d’un cachu de cristal rotu, al que se-y daba primero la forma’l

gliecu la chapa y y4 pa dexala terminada, zarrdbase’l borde de contactu del cristal
y la chapa con una tirina masilla.

Churro

Hai dos equipos d’'un minimu de tres componentes y un maximu de cinco o
seis caun d’ellos. A in de los equipos (A) téca-y «quedase» y al otru equipu saltar
enriba’l llombu de los que se queden. Otru nefiu, conociu como la madre, ye'l que
conduz el xuegu. La madre col6case de pies cola espalda apoyada nuna paré. El
primer nefu del equipu (A), que nun-y toca saltar, apoya la cabeza a I'altura de la
barriga del que fai de madrey doblando’l cuerpu en forma de «L» pela so cintura,
girrase a la cintura de la madre colos dos brazos. El que fai de madre tapa coles
manes los glieyos d’esi primer nefiu del equipu (A) al que-y toca quedase. Los
otros compaferos d’equipu van encaxando col compafieru que tienen colocdu
delantre cola so mesma posicién y garrdndose a los sos muslos colos brazos.

Los nefios del otru equipu (B) van saltando y quedando sentaos enriba les espal-
des de los compaiieros del équipu que-y toca quedase (a). Cuando saltaron y4 toos,
el primeru que lo fizo coloca una d’estes tres posiciones que ve namds la madre:
churro: les dos manes xuntes; media manga: una mano apoyada a l'altura del coldu
del otru brazu; manga entera: una mano apoyada a l'altura del hombru del otru
brazu. El que fai de madre pregunta al altu la lleva: «¢churro, media manga o
manga entera?». El primer nefiu del equipu (4), que, como y4 se dixo, tien los giie-
yos tapaos poles manes del que fai de madre, diz el nome d’una de les tres posicio-
nes posibles. En casu d’acertar el nefiu del equipu (), I'equipu (B) que saltaba, pasa
agoraa quedase y si nun fuere asina siguen les coses como taben pal siguiente xuegu.

Nesti xuegu nun yera ficil caltener equilibriu pa los nefios que saltaben enri-
ba, por eso, pa nun cayer, solien enganchase con una pierna a la pierna del que
taba debaxo. Eso llamdbase facer «llave» y nun taba permitio.

Tamién yera frecuente que’l que saltaba cayere a propdsitu ente la cabeza
d’an de los de debaxo y el culu del que diba delantre. Entés yera facil que per esi
llugar rompiere la xuntura de los de debaxo, que perdien esi xuegu por «abrise».

Toro por la letra

Hai un xugador A que queda en posicién medio flexonada pela cintura. El
primeru de los demds xugadores diz al altu la lleva. « Toro por la letra...» y

escueye una lletra. Vamos suponer que la lletra escoyida ye la «s». Darréu, salta
penriba del xugador que se queda, apoyando les manes na so espalda pa saltar
diciendo una palabra qu’entame per «s». por exemplu «sapu». Darréu van
saltando tolos demds diciendo tamién una pallabra qu’entame pela lletra esco-
yida («s») y ensin repetir ninguna pallabra. Si dalgin xugador repitiere pala-
bra o dixere una pallabra que nun coincida cola lletra escoyida pol primer sal-
tador, quedaria nel llugar del xugador A. Depués de saltar I'dltimu xugador, el
xugador A, que se ta quedando, coloca les manes cerca del todiyu d’esi ultimu
xugador. El primer saltador, que ye'l qu’escoyé lletra y que fai de director del
xuegu empieza entds un discursu ensin sentfu dengun nel que va filvanando
una riestra de pallabres, hasta que pronuncia la pallabra «toro». Nesi momen-
tu, el xugador A intenta garrar coles manes la pierna del dltimu saltador y esti
intenta que nun lo llogre. El que nun consiga’l so propédsitu quedarése otra vez
nel siguiente xuegu.

L’ancla

Pa xugar al ancla ye necesariu un llugar himedu o llamarguizu. Ye por ello
polo qu’esti ye un xuegu d’iviernu. Lo normal ye que participen dos xugadores.

Cada xugador prepara la so ancla pa poder xugar. L’ancla faise con un palu
rectu, d’unos cincuenta o sesenta centimetros y un grosor asemeyau al del palu
d’una escoba que se corta nuna sebe o nuna cafa baxa d’un 4rbol. Esa ancla afi-
lase bien cola navaya pa qu’espete bien na tierra o prau llamarguizu que ye I'es-
cenariu del xuegu.

El xugador qu'entama’l xuegu llanza con fuercia 'ancla a espetala nel suelu
llamarguizu, garrdndola pa ello pel estremu non afildu del palu, de la mesma
forma que fadriamos pa espetar un cuchiellu o una navaya.

L’otru xugador fai agora lo mesmo que’l so compafieru de xuegu, intentando
non solo espetar nel suelu la so ancla, sindn que, al facelo, I'ancla propia, na so
trayectoria, tire al suelu la del compafieru que y4 taba anclada.

Silo llograre, garrando nuna mano la so ancla y na otra mano I'ancla del otru
xugador, aventarfa lo mas llofie posible 'ancla rival (llamédbase «mandala a
Roma> ), golpidndola pa ello cola ancla propia. Depués, mientres I'otru xugador
sal corriendo a recuperar la so ancla, el xugador que va dominando’l xuegu, pa
ganar el primer puntu, tien qu'anclar (espetar) tres veces la so ancla enantes de
que’l rival recupere I'ancla desplazada y la espete nel sitiu del xuegu. Lotru xuga-

dor va corriendo a buscar la so ancla y tien que llegar con ella al llugar del xuegu
y espetala enantes d’eses tres veces del so rival pa impidir el primer puntu.

El pinchu

Participen nesti xuegu dos xugadores y fai falta pa poder xugar un suelu de
tierra ensin yerba nin piedres y nel qu’espete bien una navaya.

Nesi suelu peldu y humedu, pa qu’espete bien la navaya, marcase un rectan-
gulu de tamanu variable, pero que, mas o menos, podria ser de dos metros de
llargu por metru y mediu d’anchu. Esi rectdngulu dividese pela metd en dos par-
tes, una pa cada xugador.

El xugador A, qu’anicia’l xuegu, llanza la navaya dende’l so terrén a espetala
nel terrén del otru xugador. Si llogra facelo, ensin salir del so campu, fai cola
navaya una llinia recta nel sentiu que marca la propia fueya que va llimitar un
cachu de terrén de la parte del otru xugador. Esi cachu axtntase agora al terrén
del xugador A, que va siguir llanzando la navaya, siempre colos pies na so parte,
y quitidndo-y territoriu al xugador B.

Si'l xugador A fallare, porque nun espet6 la navaya o porque espeté fuera de
la parte del otru xugador, cdmbiase’l turnu y ye'l xugador B el qu'empieza a recu-
perar colos sos llanzamientos el terrén perdiu.

El xuegu termina cuando’l cachu de terrén d’in de los xugadores ye tan
pequeiu que nun fai posible poder llanzar dende ¢l al xugador pa poder dir recu-
perando’l terrén que-y fuere ganando I'otru xugador.





